
Ita ab his sex patronis causae illustres agebantur; neque tam multa quam nostra aetate iudicia fiebant, neque
hoc quod nunc fit, ut causae singulae defenderentur a pluribus. Quo nihil est vitiosius. Respondemus eis quos
non audivimus. In quo primum saepe aliter est dictum, aliter ad nos relatum; deinde magni interest coram
videre me quem ad modum adversarius de quaque re asseverel; maxime autem quem ad modum quaeque res
audiatur. Sed nil vittosius quam, cum unum corpus debeat esse defensionis, nasci de integro causam cum sit
ab altero perovata. Omnium enim causarum unum est naturale principium, una peroratio, reliquae partes
quast membra suo quaeque loco locata suam et vim et dignitatem tenent. Cum autem difficile sit in longa ora-
tione non aliquando aliquid ita dicere ut sibi ipse non conveniat, quanto diffictlius cavere ne quid dicas quod
non conveniat eius oratione qui ante te dixerit! Sed quia et labor multo maior est totam causam quam partem
dicere, et quia plures ineuntur gratiae si uno tempore dicas pro pluribus, idcirco hanc consuetudinem libenter
adscivimus.

